
Haitian Creole 

 

Pou Piblikasyon Imedya: 12/3/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE BENEFISYÈ PRI POU KONSÈVASYON ISTORIK POU 

ANE 2015  
 

28 Pwopriyete te Nonmen nan Rejis Nasyonal Plas Istorik yo 
 
 
Jodia Gouvènè Andrew M. Cuomo te anonse ke sèt pwojè diferan ki soti tou patou nan 
eta a te resevwa Pri pou Konsèvasyon Istorik Eta New York la pou ane 2015.  Pami 
gayan pri pou ane sa nou jwenn pwojè reparasyon anba lavil la nan Albany ak 
Syracuse, restorasyon yon gran kan Adirondack ki te popilè nan 19yèm syèk ak 
reparasyon ansyen Katye Jeneral Ponpye Brooklyn lan dekwa pou yo kontinye itilize li 
kòm rezidans. 
 
Anplis de Pri Eta a pou Konsèvasyon Istorik lan, Komite Konsèy Eta New York pou 
Konsèvason Istorik lan rekòmande bay Rejis Nasyonal ak Eta pou Plas Istorik tou 28 
pwopriyete, resous ak distrik. Nominasyon yo montre tout bèl bagay yo ki nan istwa 
New York, soti depi nan kay kote Bayard Rustin, lidè dwa sivil yo, te rete depi lontan 
rive nan yon fa sou Larivyè St. Lawrence jis nan vwazinaj kay premye depite fanm 
Afriken-Ameriken nan Brooklyn.  
 
 “Gwo moniman sa yo reprezante yon pati nan istwa rich New York lan epi, lè nou 
konsève eritaj yo, nap ankouraje devlopman fiti nan kominote toupatou nan eta a” 
Gouvernè Cuomo te deklare. “Mwen bay yon gwo kout chapo pou benefisyè ane sa 
pou bon jan travay yo nan pwoteje istwa san parèy Empire State la epi nan konsève 
byen ekonomik ak edikasyonèl sa yo pou jenerasyon yo kap vini.” 
 
 “Nou kontan pou nou rekonèt reyalizasyon eksepsyonèl sa yo ki te kontribye yon fason 
enpòtan nan konsèvasyon istorik la ak nan efò relansman toupatou nan eta a,” Komisè 
Biwo Pak, Lwazi ak Konsèvasyon Istorik la, Rose Harvey te deklare. “Pwojè sa yo 
se egzanp eksepsyonèl pou montre kijan konsèvasyon istorik kapab yon zouti enpòtan 
pou renouvle kominote, devlope ekonomi epi mete plis djòb nan Eta New York lan.” 
 
Pri Konsèvasyon Istorik Eta New York  
 
Depi lè yo te kòmanse li nan ane 1980, chak ane yo bay pri eta a pou konsèvasyon pou 
onore ekselans nan pwoteksyon ak anbelisman resous istorik ak kiltirèl New York.  

Komisè Harvey te prezante pri yo nan yon seremoni ki te fèt nan New York State 
Capitol. Anba wap jwenn lis konplè benefisyè yo. 
 
Renaissance Albany Hotel, 144 State Street, Albany, Konte Albany  
Aprè li te fin rete vid pandan plizyè ane, Columbia Development Companies ak ekip 
espesyalis li yo nan konstriksyon, konsepsyon ak konsèvasyon te pran epi te repare 
ansyen DeWitt Clinton Hotel la, ki te bati nan ane 1927, pou li tounen Renaissance 
Albany Hotel. Pwojè an ki vo plis pase 48 milyon dola epi ki te itilize kredi taks pou 
konsèvasyon, te mete ansanm reparasyon pati deyò batiman an epi espas piblik yo ak 
anbelisman chanm otèl yo. Yo te transfòme moniman lokal la an yon otèl modèn ki gen 
anpil aktivite, sa ki te ede kontinye anbelisman anba lavil Albany. 
 
Kan Santanoni, Newcomb, Konte Essex  
Kreye nan fen 19yèm syèk, Kan Santanoni se youn nan egzanp kan Adirondack ki gen ti 
kay ki pi byen konsève epi devlope anplen. Retrèt nan lanati a ki mezire 12,990 karo tè 
genyen anpil ti kay ki anran ki gen ladan gate lodge, farm ak main lodge. Granmèsi 
angajman eksepsyonèl, kooperasyon ak travay di Depatman Konsèvasyon 
Anviwònman Eta New York State, Adirondack Architectural Heritage ak vil Newcomb, 
yo te konsève kan an epi yo kite li pou edikasyon ak lwazi piblik la. 
 
Ansyen Katye Jeneral Ponpye Brooklyn, 365 Jay Street, Brooklyn, Konte Kings  
Bati nan ane 1892, ansyen Brooklyn Fire Headquarters se yon bèl egzanp achitekti 
Romen ke yo amelyore jan sa aplike pou yon batiman sivik. Yo te kontinye sèvi ak kay 
ponpye an jis nan ane 1970 yo epi yon ti jan pita yo te transfòme an apatman pou vye 
granmoun ak moun ki pa gen anpil revni. Atravè yon bon jan patenarya ant Pratt Area 
Community Council ak MDG Design and Construction, moniman an ki te neglije depi 
lontan vin transfòme dekwa pou yo kontinye itilize li kòm rezidans. Ak èd taks kredi pou 
konsèvasyon yo, fasad devan batiman an te ranje epi apatman yo te repare epi yo te 
mete yo anneta pou itilizasyon aktyèl. 
 
Mary Helen Joint Meeting House, 7 McCoy Street, Savona, Konte Steuben  
Savona Bibliyotè gratis a, ki te tabli nan kòmansman 20yèm syèk, te achte yon ansyen 
ponp finèb nan ane 2011 ak entansyon pou demoli li epi bati yon nouvo bibliyotèk. 
Atravè pwosesis revizyon anviwònmantal eta a, yo te ankouraje bibliyotèk la pou renove 
batiman an, ki se yon kay ane 1830 yo nan epòk Federal. Kòm rezilta, bibliyotèk la 
devlope yon nouvo plan pou mete bibliyotèk aktyèl la anneta epi repare kay istorik la 
tankou yon anèks ke yo rele kounyea Mary Helen Joint Meeting House. Moniman an ki 
vin refèt la ofri espas pou anpil kalite aktivite nan bibliyotèk la, ki gen ladan lè pou istwa, 
sware pou sinema an fanmi epi evènman espesyal. 
 
Pike Block, South Salina & West Fayette Streets, Syracuse, Konte Onondaga  
Pike Block la gen ladan yon pakèt batiman 19yèm syèk. Anpil ane anvan sa, CenterState 
Corporation for Economic Opportunity ak Adapt CNY te fòme yon patenarya pou 
redevlope batiman vid yo. Nan ane 2009, yo te chwazi VIP Development Associates 
kòm pwomotè pwojè a. Devlopman an ki koute plis pase 25 milyon dola te itilize diferan 
sous finansman ki enkli kredi taks pou konsèvasyon e li te fè batiman yo te abandone 

yo vin tounen yon konplèks komèsyal ak rezidansyèl ki gen anpil aktivite. 
 
Building 14, Cadence Square, Canandaigua VA Medical Center, Canandaigua, 
Konte Ontario  
Devlopman Cadence Square la se yon devlopman ki soti nan plan prensipal sant 
medikal la pou refè etablisman swen sante a pou 21yèm syèk la. Cazenovia Recovery 
Systems, nan partenarya ak Finger Lakes Additions Counseling ak Referral Agency, te 
pran anchaj pwojè 11 milyon dola a. Li konbine reyabilitasyon Building 14 vid la pou 
lojman proviswa epi sèvis sipòtif nan konstwi nouvo apatman pou veteran ki nan 
bezwen. Pwojè a itilize diferan sous finansman ki enkli kredi taks pou konsèvasyon. 
 
Pwojè Istorik Chemendefè Anbatè nan Capital Region, Albany, Konte Albany  
Pwojè Istorik Chemendefè Anbatè te pote yon kontribisyon eksepsyonèl nan 
konsyantize epi enterese moun nan rejyon an sou mouvman Underground Railroad lan. 
Pwojè a te ede mete mouvman an nan kontèks istorik li; li te ede rekonèt potanta lokal 
istorik yo ki asosye ak mouvman an epi konsève resous achiv ak resous yo ki bati, ki 
gen ladan kay 19yèm syèk Stephen ak Harriet Myers, ki te lidè Afriken Ameriken nan 
mouvman Underground Railroad Albany a. 
 
Rejis Nasyonal Eta ak Plas Istorik yo  
 
Lis rejis nasyonal ak eta kapab ede mèt pwopriyete yo nan modènize bilding yo, fè yo 
elijib pou plizyè pwogram prezèvasyon piblik ak sèvis tankou matche sibvansyon eta ak 
kredi taks pou reyabilitasyon istorik onivo federal ak eta. Stimile pa reyabilitasyon kredi 
taks komèsyal ki jere pa Biwo Konsèvasyon Istorik Eta, devlopè yo te envesti $500 
milyon nan tout eta nan 2014 pou renove pwopriyete yo ki te liste sou Rejis Nasyonal 
Plas Istorik yo, pandanke pwopriyetè yo ap itilize kredi taks ki te envesti plis pase $9.8 
milyon nan tout eta pou renovasyon kay pou ede revitalize katye istorik yo.  
 
Rejis nasyonal ak Eta a se lis ofisyèl bilding, estrikti, distri, peyizaj, objè ak sit enpòtan 
nan istwa, achitekti, akeyoloji ak kilti Eta New York ak peyi a. Gen plis pase 120,000 
bilding istorik, estrikti ak sit toupatou nan eta ki liste nan rejis nasyonal plas istorik, 
endividyèlman oswa tankou konpozan nan distri istorik yo. Mèt pwopriyete yo, 
minisipalite ak òganizasyon nan kominote toupatou nan eta a te pwomote nominasyon 
yo.  
 
Yon fwa ofisye prezèvasyon istorik eta a apwouve rekòmandasyon yo, pwopriyete yo 
liste nan Rejis Plas Istorik Eta New York la e apresa yo nomine nan rejis nasyonal plas 
istorik la, kote yo revize yo, epi yon fwa yo apwouve, yo rantre nan rejis nasyonal la. 
Wap jwenn plis enfòmasyon ak foto sou nominasyon yo  disponib sou sitwèb Biwo 
Parks, Recreation ak Prezèvasyon Istorik.   
 
Konte Chemung 
North Main and West Water Commercial Historic District, Elmira – Develope ant fen 
diznevyèm syèk ak kòmansman ventyèm syèk, distri biznis sa reprezante modèl lokal 
koloni pandan ke lavil la tap agrandi nan zòn lwès sou Water Street nan direksyon 

North Main akòz anplasman nouvo systèm ray la. 
 
Konte Columbia 
Simityè Afriken Ameriken Kinderhook, Kinderhook – Tabli apeprè nan ane 1816 sèlman 
pou itilizasyon popilasyon nwa nan zòn nan, simityè a mete an relyèf yon aspè enpòtan 
men ki mal reprezante nan istwa vilaj premye kolonis Alman yo.   
 
Konte Dutchess 
F.R. Bain House, Poughkeepsie – Bon jan egzanp eksepsyonèl rezidans estil Queen 
Anne te bati nan ane 1888 pa F.R. Bain, yon jèn pwomotè byen imobilye ki te gen anpil 
siksè. 
 
Konte Erie 
Distri Istorik Elmwood (Lès), Buffalo – Distri an genyen plis pase 1,800 pwopriyete, ki se 
yon reflè lavil la nan moman li pi enpòtan antanke wityèm vil nan Amerik la ki gen plis 
moun. 
 
Fargo Estate Historic District, Buffalo – Distri a te devlope sou yon tè ki antoure yon 
gwo byen mobilye ki te bati pa William G. Fargo nan ane 1872. Apre li te kraze nan ane 
1900, nan kòmansman 20yèm syèk la, kay la ak gran lakou a te vin ranplase pa kay pou 
moun klas mwayèn. 
 
Konte Essex 
Konplèks lameri Konte Essex, Elizabethtown - Tribinal la te bati nan ane 1824, apre 
premye batiman an te boule nan dife nan ane ki vin anvan an; li fòme poto mitan ki pi 
ansyen nan konplèks lan. 
 
Konte Greene  
Simityè Stanton Hill, New Baltimore – Li te tabli anpremye pa Quakers nan zòn nan 
pandan ane 1820 yo, men pita li vin louvri pou itilizasyon pa layik; li gen ladan yon seri 
pyè tonbal ki montre plizyè epòk ak gou nan jan yo fè lantèman. 
 
Konte Jefferson 
Norton-Burnham House, Henderson – Bati nan lane 1818 Chester Norton, youn nan 
premye kolonis nan kominote a, kay kalkè a te plas kote Daniel Hudson Burnham te fèt 
tou (1846-1912), li te yon achitèk remakab, yon planifikatè iben, ak yon moun kle nan 
mouvman City Beautiful la.  
 
Ogmantasyon Fwontyè Plas Piblik Istorik, Watertown – Agrandisman an ajoute sis 
batiman nan Public Square Historic District la, ki te bati soti ane 1896 rive nan ane 1923 
e ki montre fòs ekonomik Watertown nan kòmansman 20yèm syèk la. 
 
Konte Kings 
Kongregasyon Chevra Linath Hazedeck, Brooklyn – Bati nan ane 1928-32, “tenement 
sinagòg” date depi nan peryòd lè Brooklyn tap parèt tankou youn nan sant ki gen plis 
Jwif nan lemonn. 

Elajisman Fwontyè Distri Istorik Crown Heights North, Brooklyn – adisyon nan distri a ki 
te fèt nan ane 2014 gen ladan plis pase 600 batiman ki bati soti nan ane 1870 rive nan 
ane 1930 e adisyon sa enpòtan pou asosyasyon li ak Shirley Chisholm – premye depite 
fanm nwa kongrè peyi a epi kandida pou prezidan nan lane 1972. 
 
Konte Monroe 
Simityè Brockport, Brockport – Simityè sa sèvi kòm plas kote yo tere anpil sitwayen nan 
Brockport ak zòn ozalantou soti ane 1829 rive 1891, lè Lake View Cemetery vin tounen 
simityè prensipal.  
 
Pittsford Village historik Distrik Boundary Increase, Pittsford –Liste nan kòmansman nan 
ane 1984, distri a ap agrandi ak 536 pwopriyete, pifò nan yo rezidansyèl, ki montre 
kouman rezidan vilaj yo te adapte a chanjman ekonomik epi a devlopman Pittsford kòm 
kominote pou fè ladesann pou lavil Rochester. 
 
Thomas L. Hulburt House – Kay Renesans Grèk ki te bati nan ane 1853 te kay 
prensipal Thomas L. Hulburt (1836-1919), yon avoka ak pwomotè ki jwe yon wòl 
enpòtan nan kwasans ak devlopman vilaj Fairport la nan fen 19yèm syèk la.  
 
Konte New York 
Rezidans Bayard Rustin, New York – Batiman apatman Penn South la rekonèt 
nasyonalman kòm kay kote Bayard Rustin te abite pandan lontan. Li te yon Afriken 
Ameriken Quaker omoseksyèl defansè dwa sivil, patizan non-vyolans, ki tap fè kanpay 
pou jistis sosyal ak ekonomik epi ki te genyen yon enpak sou anpil akonplisman jistis 
sosyal nasyon an depi ane 1930 yo.   
 
Masters Building, New York – Gratsyèl Art Deco, sila ki pi wo nan Riverside Drive, te 
bati nan ane 1929 avèk kòm objektif pou fè la rantre nan lavi toulejou, kote moun ki viv 
nan zòn nan gen dwa pou yo jwenn aksè  nan ekspozisyon ak klas la ke mize asosye 
ak institi la yo bay. 
 
Konte Oneida 
Bilding Whiffen-Ribyat, Utica – Bati nan ane 1893 pa Isaac Whiffen’s Sons Meat 
Company, li vin tounen annapre kay Ribyat Brothers Furniture Company, ki laji batiman 
an nan ane 1930 pou li vin gen fòm aktyèl li. 
 
Konte Otsego 
Kay Warren Ferris, Springfield Center – Kay ki bati nan ane 1894, senbolize estil Queen 
Anne nan jan fòm ak materyèl li yo konplèks; li te bati pa Ferris, yon kontremèt lokal ki 
bati divès lòt kay nan vwazinaj lan. 
 
Konte Richmond 
Simityè Richmond Terrace, Staten Island – Twa simityè kòtakòt yo – Trinity Chapel (ki 
tabli nan ane 1802), Staten Island, (ki tabli nan ane 1851), ak Fountain Cemeteries (ki 
tabli nan ane 1866) – gen istwa komen youn ak lòt epi yo te sèvi yon gwoup etnik ak 

kiltirèl miks ki ede jwenn zòn Factoryville/West New Brighton.  
 
Konte Rockland 
Legliz USCO, Garnerville – Pwopwiete a enpòtan pou asosyasyon li ak Company of US 
oswa US Company (“USCO”), yon gwoup atis ki panse menm jan epi ki te fòme nan 
mitan ane 1960 yon travay kolektif epi komen ak tout yon anviwònman pou viv nan 
ansyen legliz sa a.   USCO’s “immersive multimedia events” te montre ekspresyon 
fenomèn ki kontrè a kilti ane 1960.  
 
Konte St Lawrence 
Ogdensburg Harbor Lighthouse, Ogdensburg – Sitiye kote rivyè Oswegatchie ak St 
Lawrence rankontre, li te fin bati nan ane 1871 epi te sèvi pandan lontan kòm yon fa 
pou sekirite navigasyon sou rivyè St Lawrence. 
 
Potsdam Konplèks Sant Sivik, Potsdam – Yon pwojè travay èd nan epòk Grann 
Depresyon, batiman estil Neoklasik la ki fèt ak mi graj Potsdam ki gen grè ashla epi te 
bati soti ane 1934 rive nan ane 1935 pou sèvi kòm sant kominotè pou lavil ak vilaj 
Potsdam; li gen anndan li yon ansyen legliz inivèsalis, ki te drese nan ane 1876-77.     
 
Konte Schoharie 
Johannes Lawyer Jr. House, Schoharie – Kay la ki bati nan ane 1790 date depi lè yo 
rebati Schoharie apre lagè revolisyon, lè pifò premye koloni yo te detwi, epi li gen ladan 
karakteristik estil ki soti nan diferan tradisyon konstriksyon – New World Dutch, Federal 
ak Renesans La Grès. 
 
Konte Steuben  
Tanp Beth El, Hornell – Bati nan ane 1946 pa yon kongregasyon ki mete resous li 
ansanm pou bati pwòp legliz yo tou pre sant kominote a, ti sinagòg la reprezante modèl 
koloni jwif lan atravè ti vil ki nan Eta New York yo.  
 
Konte Suffolk 
Old Field Club and Farm, Lès Setauket – Bati nan ane 1929-1930 kòm yon plas 
amenajman pou manm li yo nan bi yon devlopman planifye pou zòn rezidansyèl, Old 
Field Club la tou swit vin tounen  yon sant sosyal nan Setauket. 
 
Quogu Distri Istorik, Quogue – Distri a gen ladan yon kokenchenn koleksyon achitekti ki 
montre istwa Quogue kòm yon kominote agrikilti nan kòmansman ki transfòme nan 
diznevyèm syèk la tankou yon kominote an majorite sezonye.   
 
Konte Tioga 
Simityè Glenwood ak Mouzole, Waverly – Tabli nan ane 1895, simityè a gen ladan yon 
gwo mozole mab ki te bati nan ane 1923. 
 
 
 



Haitian Creole 

Konte Warren 
Legliz Presbiteryen Caldwell, Lake George – Batiman an ki gen gwo mak achitekti te 
bati nan mitan ane 1850 nan yon tan kote kongregasyon an tap reprann fòs ak 
santiman revèy espirityèl  Se yon egzanp entak achitekti legliz pwotestan nan mitan 
19th sièk. 

